
設計者：陳德濟

兩副牌

五種耍法

學拼音



1 
 

逐家來學身軀的臺語耍奕方法 

掠鬼 

一、時間：10 分鐘 

二、耍奕人數：上少 2 个，上濟莫超過 4 个 

三、準備的物件：臺羅拼音牌 13 枝、臺語漢字牌 13 枝、鬼仔牌 2 枝。 

四、開始耍奕： 

1.共牌插插予齊勻，照順序分予每一个人。（若準是干焦 3 个人奕，其中有一个人愛加攑一枝牌） 

2.共手中的牌整理予好勢，紲落來共會當敆做一對的牌揣出來，囥踮家己的面頭前。（出牌的仝一

个時陣，愛共牌面的臺語唸出來） 

3.逐家同齊檢查，配對若正確就囥踮桌頂，毋著著愛收倒手裡。 

4.指定其中一个人做頭先，對後手的牌枝內底凊彩抽一枝，若是抽著佮家己手中四配的牌，就會

使共配對的牌囥踮家己的面頭前。 

5.時間到，配著上濟對的人就贏矣。 

五、補充說明： 

1.身軀仝一个部位的漢字牌和拼音牌相𫝛就會使敆做一對。譬論講，「喙䫌」佮「tshuì-phué」。 

2.鬼仔牌袂使配對，攑著鬼仔牌嘛袂扣分數。 

3.愛強調毋是看啥人先脫手就贏。 

4.脫手的人袂使閣抽牌，賰的人繼續抽牌，一直到時間到抑是手中無牌。 

 

 

抾看覓 

一、耍奕人數：上少 2 个，上濟莫超過 4 个 

二、準備的物件：臺羅拼音牌 13 枝、尪仔牌 13 枝、華語牌 13 枝、臺語漢字牌 13 枝。 

三、開始耍奕： 

1.總共分 24 枝牌。（2 个人耍，一人 12 枝牌；3 个人耍，一人 8 枝牌；4 个人耍，一人 6 枝牌） 

2.共分賰的牌囥踮桌頂，疊予規緟，崁起來，做牌堆。共牌堆頂面的頭 4 枝牌掀開，囥踮牌堆的

四箍輾轉。 

3. 指定其中一个人做頭先。這个時陣會拄著兩種情形： 

(1).拍一枝牌佮桌頂掀開的牌配對，若有四配，就共這對牌食落來。紲落來，掀開牌堆的第一枝

牌，若好運，掀開的牌佮桌頂原本掀開的牌嘛有四配，這對牌嘛會使食起來；若無，就共牌囥踮

牌堆的四箍輾轉。紲落來，換後手拍牌。 

(2).若是手中的牌和桌頂的牌無法度配對，嘛愛共手中的牌凊彩揀一枝拍出來，紲落來掀開牌堆的

第一枝牌，若掀的牌會當佮桌頂已經掀開的牌配對，就共這對牌食起來；若無法度配對，就共牌

囥踮牌堆的四箍輾轉。紲落來，閣換後一位拍牌。 

4.當當牌堆的牌攏掀了，而且全部的人攏共牌出了，遊戲就結束矣。 

5.食上濟注的人就贏矣。 

四、補充說明： 

1.毋管是拼音牌、尪仔牌、華語牌抑是漢字牌，只要是身軀仝一个部位就會使算一對。 

2.配對的時愛共牌面的臺語唸出來，才會食著彼注牌，食著的牌就囥踮家己的面頭前。 

看漢字拼音 

一、耍奕的人數：4 个 

二、準備的物件：臺語漢字牌 13 枝、聲母牌 26 枝、韻母牌 26 枝。 

三、開始耍奕： 

1.共聲母牌佮韻母牌分予逐家。 

2.臺語漢字牌囥一疊，共頂面兩枝掀開，囥踮桌頂。 

3.揣一个人做頭先，看手中的牌佮掀開的臺語漢字牌敢有符合的聲母抑是韻母。若有，就共符合

的牌提一枝拍出來，囥踮臺語漢字牌邊仔；若無，著愛先崁一枝牌，才閣掀開一枝臺語漢字牌，

然後換後一位。 

4.聽候手中的牌拍了，比賽就結束矣，牌崁上少的人就算伊贏。 

四、補充說明： 

1.臺語漢字牌是「喙䫌」，手中若是有「tsh」、「ui」、「ph」、「ue」的牌，就揣一枝拍出來。（毋免管

聲調） 

2.臺語漢字牌是「下頦」，手中若是有「無聲母」、「e」、「h」、「ai」的牌，就揣一枝拍出來。（毋免

管聲調） 

 

臺語接七仔(臺語排七仔) 

一、時間：20 分鐘 

二、耍奕人數：上少 2 个，上濟莫超過 4 个 

三、準備的物件：聲母牌 26 枝、韻母牌 26 枝。 

四、開始耍奕： 

1.共聲母牌插予齊勻，對頂面掀兩枝，囥踮桌頂，賰的照順序分予逐家；韻母牌嘛相𫝛插予齊勻

對頂面掀兩枝，囥踮桌頂，賰的照順序分予逐家。 

2.這个時陣桌頂應該有兩枝聲母牌，兩枝韻母牌，欲予逐家接龍。 

3.揣一个人代先出牌，一擺出一枝，若欲接聲母牌就拍韻母牌，若欲接韻母牌就拍聲母牌，共拍

出來的牌佮桌頂欲接的牌合起來的拼音唸出來，然後換後手，若是無牌通拍，抑是袂曉拼音，就

喝『pass』，換後手出牌。（譬論講，桌頂的牌是「p」，你拍出來的牌是「ai」，你就唸 pai，拼音正

確，就共「ai」接佇「p」的下面；若是拼音無正確，就袂使接。） 

4.聲母接韻母，韻母接聲母。 

5.按怎知輸贏： 

(1).上早脫手的人就贏。 

(2).若耍到時間到猶閣無人脫手，就共彼輪耍煞，看啥人手中牌賰上少就算伊贏。 

 

命運青紅燈(抽牌臆牌配看覓)  

一、耍奕人數：上少 2 个，上濟莫超過 4 个 

二、遊戲進前準備： 

1.準備的物件：臺羅拼音牌 13 枝、尪仔牌 13 枝、華語牌 13 枝、臺語漢字牌 13 枝、十八骰仔 1

粒、遊戲紙 1 張、棋子 4 个、小白枋 1 个、白枋筆 1 枝 

2.共牌分做兩緟，一緟是臺羅拼音牌佮尪仔牌，另外一緟是華語牌佮臺語漢字牌，兩緟牌攏插予

齊勻，崁起來。 

3.共臺羅拼音牌佮尪仔牌囥踮｢機會｣的格仔內，華語牌佮臺語漢字牌囥踮｢命運｣的格仔內。 

4.參加的人揀一粒無仝色水的棋子囥佇｢開始｣的格仔內。 

三、遊戲時間：30 分鐘。 

四、開始耍奕： 

1.揣一个人代先開始。撚骰仔，決定進前的步數了後，順時鐘行。 

2.若行到青字土地就對｢機會｣的格仔頂面掀一枝牌，共彼枝牌的臺語漢字寫出來。 

若行到粉紅字土地就對｢命運｣的格仔頂面掀一枝牌，共彼枝牌的臺語唸出來。 

回答的時間袂使超過 15 秒。 

若是答案正確，就共彼枝牌食去；答案毋著，就共彼枝牌囥踮彼緟牌下面。 

若行到烏字土地，就照烏字的指示做。請看下面解說： 

 

3.算分數： 

收集的牌 分數 

一枝牌 1 分 

兩枝仝身軀部位的牌 3 分 

三枝仝身軀部位的牌 5 分 

四枝仝身軀部位的牌 9 分 

4.按怎知輸贏： 

(1).先得著 10 分的人就贏。 

(2).若耍到時間到猶閣無人得著 10 分，就共彼輪耍煞，看啥人分數上懸就算伊贏。 

 

 

 



開始 
（抽一枝

牌） 
沙港 Sua-káng 海鼠 hái-tshú 中西 Tiong-se 製香 tsè-hiunn 

抽兩枝牌，

回答正確的

牌就提去 

潭邊 

     機會 

ki-huē 

命運青紅燈    

 

命運 

miā-ūn 

 

 

 

鼎灣 

Thâm-pinn Tiánn-uân 

燈猜 八卦池 

ting-tshai Pat-kuà-tî 

許家 東石 

Khóo-ka Tang-tsio̍h 

古厝 菜宅 

kóo-tshù tshài-the̍h 

會使佮後一

手互相交換

一枝牌 
澎湖 Phînn-ôo 菊島 kiok-tó 湖西 Ôo-sai 好鄉 hó-hiong 

會使佮頂一

手互相交換

一枝牌 



開始 
（抽一張

牌） 
沙港 Sua-káng 海鼠 hái-tshú 中西 Tiong-se 製香 tsè-hiunn 

抽兩張牌，

回答正確的

牌就提去 

潭邊 

     機會 

ki-huē 

抽牌臆牌配看覓    

 

命運 

miā-ūn 

 

 

 

鼎灣 

Thâm-pinn Tiánn-uân 

燈猜 八卦池 

ting-tshai Pat-kuà-tî 

許家 東石 

Khóo-ka Tang-tsio̍h 

古厝 菜宅 

kóo-tshù tshài-the̍h 

會使佮後一

位互相交換

一張牌 
澎湖 Phînn-ôo 菊島 kiok-tó 湖西 Ôo-sai 好鄉 hó-hiong 

會使佮頂一

位互相交換

一張牌 


